
Uxía e o seu pai pasaban as vacacións nunha tranquila aldea.

—Papá, eu abúrrome —dicíalle Uxía ao seu pai, o profesor Viraven​tos.

—Pero filla, con este aire tan puro…

—Xa sei, xa sei, pero ti pasas o día no laboratorio, e eu o único que fago é coidar do galiñeiro.

Unha tarde, o pai esqueceu pechar a porta do laboratorio. As gali​ñas, que sempre andaban soltas pola horta, entraron e comezaron a peteirar aquí e alá.

Ao día seguinte, Uxía levou unha gran sorpresa.

—Papá, mira! —chamou a rapaza—. Estes ovos son enormes e de moitas cores!

O profesor examinou os ovos.

—Por dentro sonche como calquera ovo, coa súa xema e a súa clara —dixo estrañado.

Parecían normais, pero… O luns escachou o primeiro ovo e saíu unha galiña vermella que facía enormes burbullas de xabón. Uxía e seu pai quedaron atrapados nelas, flotando por todo o cuarto.

Marta Álvarez: Como está o galiñeiro!, Edicións Xerais (adaptación).
1  Onde pasaba as vacacións Uxía? Con quen estaba?
2  As seguintes palabras son sinónimas das que se subliñaron no texto. Indica de cales:

 - xigantes

 - asombrado


 - apracible

 - san

3  Localiza unha palabra composta na lectura e di por que elementos está formada:


 ( 
( 


4  Escribe dúas palabras de cada familia:
galo, 

porteiro, 

horto, 

5  Escribe, por orde alfabética, unha lista de cousas que poderiamos atopar na cociña de Uxía. Lembra separalas co signo adecuado.
6  Fíxate neste fragmento do texto:
—Xa sei, xa sei, pero ti pasas o día no laboratorio, e eu o único que fago é coidar do galiñeiro.
Unha tarde, o pai esqueceu pechar a porta do laboratorio. As galiñas, que sempre an​daban soltas pola horta, entraron e comezaron a peteirar aquí e alá.( Rodea o demostrativo que aparece.

( Rodea os pronomes persoais que atopes.
( Que clase de palabras son as subliñadas?


( Subliña tres infinitivos que hai no texto.
( Que elementos forman a contracción do (galiñeiro)?


7  Busca un adxectivo na primeira liña do texto e di a que nome acompaña.
8  Cal destes enunciados é unha oración?
Os ovos enormes.

Uxía e o seu pai pasaban as vacacións nunha tranquila aldea.
9  Explica que regra ortográfica cumpre a palabra burbulla.
10  Rodea a sílaba tónica destas palabras da lectura:
papá
abúrrome
profesor
porta
aquí

comenzaron
enormes
espantábaas
normal
galiña
1
— Abúrrome máis que un burro lendo unha novela. Abúrrome máis que un peixe acendendo unha candea no fondo do mar.

Repetía Petunia subindo e baixando da randeeira. E despois, mirando para a randeeira con odio infinito, berroulle:

5
— E ti para xa! Estou farta dos teus abaneos!

O señor Doce, o seu pai, protestou sen abrir os ollos. El estaba encantado cos arrolos da súa propia randeeira. Ademais, agora o sofá estaba a facerlle a barca barca.

— Petunia, filla, sempre estás igual. Por que non fas algo para entreterte?

Pero Petunia tamén estaba farta daquel consello e non cedeu.

10
— Abúrrome máis que un burro lendo unha novela. Abúrrome… —púxose a cantaruxar de novo.

María Dolores Ruíz (adaptación).

1 Cales son os personaxes da historia?

2 Que lle pasa a Petunia?

3 Que lle aconsella o pai?

4 Algunha vez pasouche a ti o mesmo que a Petunia?

5 Que fixeches para remedialo?

6 Busca no texto:
a) dúas palabras agudas: 

b) dúas graves: 

c) unha esdrúxula: 

d) tres palabras polisílabas: 

7 Busca no texto:
a) unha oración interrogativa: 

b) unha oración exclamativa: 

8 Divide en sílabas as palabras subliñadas no texto. 

9 Busca no texto:

dous artigos: 

un posesivo: 

un adxectivo: 

un pronome: 

10 Di a que conxugación pertencen os seguintes verbos:

abúrrome → 

leremos → 

repetía →

acende → 

miras → 

baixades → 

11 Subliña o suxeito e o predicado das seguintes oracións:

O señor Doce durmía no cómodo sofá.

Petunia cantaruxaba polo baixo.

